
KONFEDERASI Hoki Malaysia (KHM) menyalur-
kan insentif kemenangan berjumlah RM160,000
kepada skuad hoki lelaki kebangsaan sebagai
penghargaan atas kejayaan meraih pingat perak
pada Sukan Asia Aichi-Nagoya baru-baru ini.

Presiden KHM, Datuk Seri Subahan Kamal ber-
kata, pemberian insentif itu adalah pengiktirafan
terhadap komitmen, disiplin serta pengorbanan
seluruh pasukan dalam mengharumkan nama
negara di pentas Asia.

Beliau berkata, kejayaan meraih pingat perak
itu cukup bermakna kerana ia merupakan pingat
perak ketiga Malaysia dalam acara hoki lelaki se-
panjang 75 tahun sejarah Sukan Asia, selepas pen-
capaian sama pada edisi 2010 dan 2018.

“Pingat perak ini merupakan satu kebanggaan
buat Malaysia dan seluruh keluarga hoki negara.
la bukan sesuatu yang datang dengan mudah,
sebaliknya hasil usaha, penat lelah, disiplin serta
pengorbanan yang diberikan oleh setiap pemain,

barisan kejurulatihan dan anggota sokongan demi
membawa cabaran negara.

“Saya amat menghargai komitmen yang di-
tunjukkan oleh seluruh pasukan,” katanya.

Insentif itu diberikan kepada 20 pemain dan
lapan pegawai pasukan.

KHM turut merakamkan penghargaan kepada
TNB selaku penaja utama dan rakan strategik yang
terus menyokong pembangunan hoki negara ser-
ta perjalanan Speedy Tigers dalam menghadapi
cabaran antarabangsa.

Subahan berkata, pencapaian itu perlu dijadi-
kan pemangkin kepada pasukan untuk terus me-
ningkatkan prestasi dan memburu kejayaan lebih
besar dalam kejohanan akan datang.

Dalam pada itu, KHM akan memperkukuh per-
siapan pasukan bagi menghadapi kempen kelayak-
an Sukan Olimpik 2028 yang dijadualkan ber-
langsung pada 2027, dengan sasaran membawa
Malaysia kembali beraksi di pentas Olimpik.

KHM h

i kej hoki lelaki negara yang berjaya memenangi
pingat perak pada Sukan Asia baru-baru ini.

